
套褲裡頭、搵出一張陰狀嚟、狀上寫嘅都係告子園嘅說話、

噉佢聽見呢個風聲就慌起嚟、食鴉片膏死喇、　你提起呢

件事、我想起嚟嚹、今年春天個時、我似乎聽見人講佢共人

哋打官司、原來就係呢件事、　睇得就怕係呢件事嚹、　重

有件事、你包管唔知嘅、在我哋未識佢之先、但已經做過一

件虧心事嚟、　做過件乜野虧心事呢、　佢在前唔係開過

間錢舖、　冇錯、佢開過間錢舖咯、　佢開錢舖陣時、就有

個外江人、同佢相好、借佢舖裡住、後來個人病重、臨死個

時、就對佢講話、我個箱裡頭有一千両銀、我哋兩家相好一

塲、我死之後、所有我啲銀同野、都求你共我寄翻去歸、佢

